
Монгол Улсын Их Хурлын 2017 оны намрын ээлжит чуулганы
 Өргөдлийн байнгын хорооны 11 дүгээр сарын 15-ны өдөр 
/Лхагва гараг/-ийн хуралдааны гар тэмдэглэл
Өргөдлийн байнгын хорооны дарга М.Оюунчимэг ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52,6 хувийн ирцтэйгээр хуралдаан 14 цаг 40 минутад Төрийн ордны “Жанжин Д.Сүхбаатар” танхимд эхлэв. 

Эмнэлгийн чөлөөтэй: Ц.Гарамжав, Д.Мурат;

Тасалсан: Д.Гантулга, Д.Дамба-Очир, Г.Занданшатар, Б.Пүрэвдорж, Ш.Раднаасэд, Д.Сарангэрэл. 

Нэг. “Малчид, үндэсний үйлдвэрлэгчдийг дэмжих зарим арга хэмжээний тухай” Улсын Их Хурлын 2012 оны 74 дүгээр тогтоолын хэрэгжилтэд хяналт тавих үүрэг бүхий ажлын хэсгийн тайланг хэлэлцэх 

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн яамны төрийн нарийн бичгийн дарга Л.Баяртулга, мөн яамны Хөнгөн үйлдвэрийн бодлогын хэрэгжилтийг зохицуулах газрын дарга Б.Батхүү, Бодлого, төлөвлөлтийн газрын дарга М.Энх-Амар, Байгаль орчин, аялал жуулчлалын яамны Газар зохион байгуулалт, усны нэгдсэн бодлого зохицуулалтын газрын дарга Ш.Мягмар, мөн яамны Газар зохион байгуулалт, усны нөөцийн хэлтсийн дарга Л.Эрдэнэбулган, Барилга, хот байгуулалтын яамны Нийтийн аж ахуйн бодлогын хэрэгжилтийг зохицуулах газрын дарга О.Лхагвацэдэн, Зам, тээврийн хөгжлийн яамны Авто тээврийн бодлогын хэрэгжилтийг зохицуулах газрын дарга С.Батболд, Сангийн яамны Эдийн засгийн бодлогын газрын Хөгжлийн бодлого, төлөвлөлтийн хэлтсийн дарга Ш.Мөнхбат, Нийслэлийн Засаг даргын Ногоон хөгжил, агаарын бохирдол хариуцсан орлогч Ж.Батбаясгалан, Нийслэлийн Үйлдвэрлэл, инновацийн газрын дарга Б.Бат-Эрдэнэ, мөн газрын Концессын хэлтсийн дарга Д.Батбаяр, Нийслэлийн Мэргэжлийн хяналтын газрын Байгаль орчин, геологи, уул уурхайн хяналтын хэлтсийн дарга Д.Бат-Өлзий, Нийслэлийн Ус сувгийн удирдах газрын дарга Ц.Төрхүү, мөн газрын ерөнхий менежер н.Дагвасүрэн, Инженерийн хэлтсийн дарга Н.Одхүү, Туул голын сав газрын захиргааны дарга Я.Болдбаатар, Үндэсний хөгжлийн газрын Судалгаа, шинжилгээний газрын дарга А.Мөнхболд, мөн газрын Салбарын хөгжлийн бодлого зохицуулалтын хэлтсийн дарга Д.Эрдэнэбаяр, Эмээлтийн хөнгөн үйлдвэрийн үйлдвэрлэл, технологийн парк ОНӨТҮГ-ын дарга Х.Эрдэнэбилэг, мөн газрын Төсөл хэрэгжүүлэх хэлтсийн дарга М.Жавхланчимэг, Ус хангамж, ариутгах татуургын инженер Х.Энхбаясгалан нар оролцов. 

Хуралдаанд Өргөдлийн байнгын хорооны ажлын албаны ахлах зөвлөх Х.Энэбиш, зөвлөх Д.Нарантуяа, референт Л.Баярсайхан, Ц.Энх-Амгалан нар байлцав. 

“Малчид, үндэсний үйлдвэрлэгчдийг дэмжих зарим арга хэмжээний тухай” Улсын Их Хурлын 2012 оны 74 дүгээр тогтоолын хэрэгжилтэд хяналт тавих үүрэг бүхий ажлын хэсгийн тайланг ажлын хэсгийн ахлагч, Улсын Их Хурлын гишүүн М.Билэгт танилцуулав. 

Танилцуулгатай холбогдуулан Улсын Их Хурлын гишүүн М.Билэгт, Д.Тогтохсүрэн, М.Оюунчимэг нарын тавьсан асуултад ажлын хэсгийн ахлагч, Улсын Их Хурлын гишүүн М.Билэгт, Хүнс, хөдөө аж ахуй, хөнгөн үйлдвэрийн яамны төрийн нарийн бичгийн дарга Л.Баяртулга, Нийслэлийн Засаг даргын Ногоон хөгжил, агаарын бохирдол хариуцсан орлогч Ж.Батбаясгалан, Эмээлтийн хөнгөн үйлдвэрийн үйлдвэрлэл, технологийн парк ОНӨТҮГ-ын дарга Х.Эрдэнэбилэг нар хариулж, тайлбар хийв. 


Улсын Их Хурлын гишүүн Д.Тогтохсүрэн, М.Билэгт, Ё.Баатарбилэг, Н.Амарзаяа нар үг хэлэв. 

“Малчид, үндэсний үйлдвэрлэгчдийг дэмжих зарим арга хэмжээний тухай” Улсын Их Хурлын 2012 оны 74 дүгээр тогтоолын хэрэгжилтэд хяналт тавих үүрэг бүхий ажлын хэсгийн тайланг хэлэлцэж, Засгийн газарт тэмдэглэлээр үүрэг өгөхөөр тогтов. 
Хуралдаан 1 цаг 01 минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 15 цаг 41 минутад өндөрлөв.

Тэмдэглэлтэй танилцсан: 


ӨРГӨДЛИЙН БАЙНГЫН


ХОРООНЫ ДАРГА                                                                  М.ОЮУНЧИМЭГ

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                              Д.УЯНГА

МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ
ӨРГӨДЛИЙН БАЙНГЫН ХОРООНЫ 11 ДҮГЭЭР САРЫН 15-НЫ ӨДӨР 

/ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
М.Оюунчимэг: - Ирц бүрдсэн байна. Өргөдлийн байнгын хорооны хуралдаанаа эхэлье. Улсын Их Хурлын эрхэм гишүүдийн болоод энд ирсэн хүмүүсийнхээ энэ өдрийн амгаланг айлтгая. Өргөдлийн байнгын хорооны гишүүдийн ирц бүрдсэн тулд 2017 оны 11 сарын 15 өдрийн хуралдаанаа нээснийг мэдэгдье. 
Тэгэхээр Улсын Их Хурлын 2012 оны малчид үндэсний үйлдвэрлэгчдийг дэмжих зарим арга хэмжээний тухай 74 дүгээр тогтоол Өргөдлийн байнгын хорооны 2017 оны 3 дугаар тогтоолын хэрэгжилтэд хяналт тавьж санал, дүгнэлт боловсруулан ажиллах ажлын хэсгийн танилцуулгыг сонсоно. Дараа нь хэлэлцэх асуудлын талаар өөр саналтай гишүүд яг энэ асуудалтай холбоотой бас үйлдвэрлэлийг дэмжих 21*100 гэсэн хөтөлбөртэй холбоотой бас би товч мэдээллийг та нартаа өгье гэж бодож байгаа. 

Ингээд хэлэлцэх асуудлыг талаар өөр саналтай гишүүд байна уу? Байхгүй байна. Хэлэлцэх асуудалдаа оръё. Өргөдлийн байнгын хорооны ажлын хэсгийн танилцуулга болон тогтоолын төслийг хэлэлцэнэ. 

Ингээд хэлэлцэж байгаа асуудалтай холбогдуулан хуралдаанд оролцож байгаа ажлын хэсгийг танилцуулъя. Хүнс, хөдөө аж ахуй, хөнгөн үйлдвэрийн яамны төрийн нарийн бичгийн дарга Л.Баяртулга дарга байна уу сая орж ирсэн байсан, дуудаарай Л.Баяртулга даргыг. Байгаль орчин, аялал жуулчлалын яамны Газар зохион байгуулалт, усны нөөцийн хэлтсийн дарга Л.Эрдэнэбулган, Барилга, хот байгуулалтын яамны Нийтийн аж ахуйн бодлогын хэрэгжилтийг зохицуулах газрын дарга О.Лхагвацэдэн, Байгаль орчин, аялал жуулчлалын яамны Газар зохион байгуулалт, усны нэгдсэн бодлого зохицуулалтын газрын дарга Ш.Мягмар, Зам, тээврийн хөгжлийн яамны Авто тээврийн бодлогын хэрэгжилтийг зохицуулах газрын дарга С.Батболд, Хүнс, хөдөө аж ахуй, хөнгөн үйлдвэрийн яамны Хөнгөн үйлдвэрийн бодлогын хэрэгжилтийг зохицуулах газрын дарга Б.Батхүү, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга М.Энх-Амар, Сангийн яамны Эдийн засгийн бодлогын газрын Хөгжлийн бодлого, төлөвлөлтийн хэлтсийн дарга Ш.Мөнхбат, Ш.Мөнхбат дарга байна уу? Нийслэлийн Засаг даргын Ногоон хөгжил, агаарын бохирдол хариуцсан орлогч Ж.Батбаясгалан, Ж.Батбаясгалан дарга байна. Нийслэлийн Үйлдвэрлэл, инновацийн газрын дарга Б.Бат-Эрдэнэ, Нийслэлийн үйлдвэрлэл, инновацийн газрын Концессын хэлтсийн дарга Д.Батбаяр, Нийслэлийн Мэргэжлийн хяналтын газрын Байгаль орчин, геологи, уул уурхайн хяналтын хэлтсийн дарга Д.Бат-Өлзий, Нийслэлийн Ус сувгийн удирдах газрын дарга Ц.Төрхүү, Нийслэлийн Ус сувгийн удирдах газрын ерөнхий менежер н.Дагвасүрэн байна уу? Нийслэлийн Ус сувгийн удирдах газрын инженерийн хэлтсийн дарга Н.Одхүү, Туул голын сав газрын захиргааны дарга Я.Болдбаатар, Үндэсний хөгжлийн газрын Судалгаа, шинжилгээний газрын дарга А.Мөнхболд, Үндэсний хөгжлийн газрын Салбарын хөгжлийн бодлого зохицуулалтын хэлтсийн дарга Д.Эрдэнэбаяр, Эмээлтийн хөнгөн үйлдвэрийн үйлдвэрлэл, технологийн парк ОНӨААТГ-ын дарга Х.Эрдэнэбилэг, Эмээлтийн хөнгөн үйлдвэрийн үйлдвэрлэл, технологийн парк энэ газрын төсөл хэрэгжүүлэх хэлтсийн дарга М.Жавхланчимэг, мөн энэ газрын Ус хангамж, ариутгах татуургын инженер Х.Энхбаясгалан. Ийм хүмүүс ирсэн байна. 
Байгаль орчин, аялал жуулчлалын сайд Н.Цэрэнбат сайд маань орж ирлээ. Бас энэ асуудалтай холбоотой чухал асуудлууд байгаа. 
Ингээд ажлын хэсгийн танилцуулгыг ажлын хэсгийн ахлагч М.Билэгт гишүүн танилцуулна. М.Билэгт гишүүнд микрофоноо шилжүүлье. 

М.Билэгт: - Туул голын бохирдлын асуудлаар 5846 иргэнээс ирүүлсэн өргөдлийг Байнгын хороо 2016 оны 11 дүгээр сарын 23-ны өдрийн 3 дугаар тогтоол 2017 оны 5 дугаар сарын 02-ны өдрийн 3 дугаар тогтоолуудаар Монгол Улсын Засгийн газарт чиглэл өгч байсан. 

Арьс ширний үйлдвэрүүд стандартаас 2-5 дахин их бохир усыг туул голд урсгаж байгаа талаар ирүүлсэн иргэдийн өргөдөл мэргэжлийн байгууллагуудын дүгнэлтийг үндэслэн Улсын Их Хурлын 2012 оны малчид үндэсний үйлдвэрлэгчдийг дэмжих зарим арга хэмжээний тухай 74 дүгээр тогтоол гарч тогтоолын 2 дугаар зүйлийн 5-д арьс ширний үйлдвэрүүдийг үйлдвэрийн шинэ бүс рүү шилжүүлэх ажлыг 2017 оны 12 дугаар сарын 31-ний дотор үе шаттайгаар зохион байгуулахыг Засгийн газарт даалгасан байна. 

Улсын Их Хурлын 74 дүгээр тогтоолын дагуу арьс ширний үйлдвэрүүдийн цогцолборыг Хан-Уул дүүргийн 13 дугаар хорооны нутаг шар хөцийн хоолой гэдэг газарт төвлөрүүлэн байршуулахыг даалгасан. Арьс ширний үйлдвэрлэлийн цогцолборын байршлын тухай Засгийн газрын 2014 оны 356 дугаар тогоол гарсан байна. 

Улаанбаатар хотыг 2020 он хүртэл хөгжүүлэх ерөнхий төлөвлөгөөнд Улаанбаатар хот дахь мал аж ахуйн түүхий эд боловсруулах үйлдвэрүүдийг нүүлгэн шилжүүлж эмээлт өртөөг түшиглэн хөнгөн үйлдвэрийн хөнгөн аж үйлдвэрийн парк, хөдөө аж ахуйн түүхий эдийн бирж ложистик агуулахын аж ахуйг хөгжүүлсэн 3081 га нутаг дэвсгэр бүхий 14000 орчим хүн амтай хот байгуулахаар төлөвлөсөн байна. 

Уг ажлыг эрчимжүүлэх хяналт тавьж ажиллах санал, дүгнэлт боловсруулж Өргөдлийн байнгын хорооны хуралдаанд танилцуулах үүрэг бүхий Байнгын хорооны ажлын хэсгийг 2017 оны 5 дугаар сарын 02-нд 4 дүгээр тогтоолоор байгуулан Улсын Их Хурлын гишүүн М.Билэгт ахлан Улсын Их Хурлын гишүүн Д.Сарангэрэл, А.Сүхбат, Н.Цэрэнбат, н.Амгалан нар ажиллаж Харгиа цэвэрлэх байгууламж арьс ширний үйлдвэрүүдийн үйл ажиллагаа болон эмээлтийн үйлдвэрлэл технологийн парк байгуулах арьс ширний үйлдвэрлэлийн цогцолборын байршил газруудтай танилцсан. 

Нийслэлийн Хан-Уул дүүргийн 3 дугаар хороонд байрлах үйлдвэрийн урьдчилсан цэвэрлэх байгууламж буюу харгиа цэвэрлэх байгууламж арьс шир боловсруулах үйлдвэрийн усыг урьдчилан цэвэрлэх зорилгоор 1972 онд ашиглалтад орж хоногт дунджаар 7000-8000 м3 бохир усыг хүлээн авч механик цэвэрлэгээг төв цэвэрлэх байгууламжид нийлүүлж байна. 
Харгиа цэвэрлэх байгууламжийн орчинд арьс шир боловсруулах үйл ажиллагааг явуулж буй аж ахуйн нэгжүүдийн тоон мэдээлэл бол одоогоо бол зөрүүтэй байгаа бөгөөд Мэргэжлийн хяналтын ерөнхий газрын өгсөн мэдээллээр 32 аж ахуйн нэгж арьс шир боловсруулах үйл ажиллагаа эрхлэн явуулж байна гэсэн мэдээлэл байна. 

Мөн Нийслэлийн Мэргэжлийн хяналтын газрын даргын баталсан 2017 оны 4 дүгээр сарын 20-ны 21/304 тоот удирдамжийн дагуу Хан-Уул дүүргийн нутаг дэвсгэрт үйл ажиллагаа явуулж буй арьс шир боловсруулах үйлдвэрүүдэд байгаль орчныг хамгаалах тухай байгаль орчинд нөлөөлөх байдлын үнэлгээний тухай хууль хэрхэн мөрдөгдөж байгаа талаар шалгалт явуулсан. 

Шалгалтаар ахуйн болон үйлдвэрийн хог хаягдал тээвэрлэлт усыг зайлуулах шугам худаг тунгаагуурууд химийн хортой бодисын зөвшөөрөл бүтээгдэхүүн хадгалалт хамгаалалт хэрэглээнд аюулгүй ажиллагааны шаардлага хангаж буй эсэх, арьс шир ноос ноолуур боловсруулах үйлдвэрүүдийн орчмын хөрсний бохирдлын зэргийг тогтоох асуудлыг  хамруулан шалгасан байна. 

Шалгалтаар арьс шир боловсруулах үйлдвэрүүд шаардлагатай шүүлтүүрийг хэрэглэдэггүй. Дутуу цэвэрлэсэн бохир усыг харгиа цэвэрлэх байгууламж нийлүүлдэг бөгөөд харгиа цэвэрлэх байгууламжийн хаягдал усанд бохир ус зайлуулах төвлөрсөн сүлжээг нийлүүлэх үйлдвэрийн бохир усны найрлагын зөвшөөрөгдөх хэмжээнд заасан үзүүлэлттэй харьцуулж үзэхэд хромын шугамд улбар бодис 11 дахин их, биологийн хэрэгцээт хүчил төрөгчийн хэмжээ 3,3 дахин их, сульфатын хэмжээ 5,4 дахин их, сульфатын шугамд улбар бодис 21 дахин их, химийн хэрэгцээт хүчилтөрөгчийн хэмжээ 8,8 дахин их, гарах хэсэгт улбар бодис 5,6 дахин гарсан байна. 
Арьс шир боловсруулах үйлдвэрүүдийн хашаанд хийсэн шинжилгээний үр дүнгээс үзэхэд хөрсөн дахь хромын бохирдол маш их байгаа бөгөөд бохирдлын гол эх үүсвэр нь арьс ширний үйлдвэрийн бохир ус лаг зэргээс үүдэлтэй байна. 
Мөн хуучин лагийн талбайд бүрэн саармагжуулаагүй. Цементэн хавтнаар зарим хэсгийг хучсан байгаа нь хангалтгүй энэ орчмын хромын бохирдол гүний болон гадаргын усыг бохирдуулж байна. Туул голын усыг бохирдуулж байна. 

Мэргэжлийн хяналтын байгууллагын шалгалтын дүгнэлтээс арьс ширний үйлдвэрийн хашааны хөрсний гүний бохирдолтын тархалтыг саармагжуулах, арьс ширний үйлдвэрүүдийг хотоос яаралтай гаргах асуудлыг шийдвэрлэхэд Нийслэлийн Засаг даргыг Тамгын газарт цаашид Газрын тухай хуулийн 40 дүгээр зүйлийн 40,1-т заасан эрх үүрэг шаардлагыг биелүүлдэггүй арьс шир боловсруулах үйлдвэрүүдийн газар эзэмших эрхийн гэрчилгээг хүчингүй болгох санал гаргасан байна. 

Иймд стандартын шаардлага хангахгүй бохир ус нийлүүлж байгаа арьс шир боловсруулах үйлдвэрүүдийг Улаанбаатар хотоос нүүлгэх арга хэмжээ яаралтай авах, Улсын Их Хурлын 2012 оны 74 дүгээр тогтоолын хэрэгжилтийн зохион байгуулах ажлыг түргэсгэх шаардлагатай байгаа юм. 
Улсын Их Хурлын 2012 оны 74 дүгээр тогтоол, Өргөдлийн байнгын хорооны 2017 оны 3 дугаар тогтоолын хэрэгжилтийн талаар нийслэлийн Үйлдвэрлэл, инновацийн газрын танилцуулга, Нийслэлийн Мэргэжлийн хяналын газрын хяналт, шалгалтын танилцуулга, Монголын арьс ширний үйлдвэрийн холбооны мэдээлэл, Эмээлтийн хөнгөн үйлдвэрлэлийн үйлдвэрлэл технологийн паркаас ирүүлсэн санал зэргийг та бүхэнд тараасан байгаа. 
Үүнтэй холбоотой холбогдох санал бодлоо солилцъё бүгдээрээ. 

М.Оюунчимэг: - Ажлын хэсгийн ахлагч М.Билэгт гишүүнд баярлалаа. Яг энэ парктай холбоотой энэ эмээлт рүү нөгөө үйлдвэрлэлийн шинэ бүс рүү шилжүүлэх энэ ажлыг 12 сарын 31-ний дотор бол шилжүүлэх гэсэн ийм Улсын Их Хурлын тогтоол байгаа. 
Тэгэхээр одоо 12 сарын 31 болоход сар хүрэхгүй бараг хугацаа байж байна. Тэгэхээр энэ асуудлыг яах вэ гээд чухал асуудлууд байгаа юм. Тэгэхээр яг үүнтэй холбоотой гишүүд асуух асуулт гишүүдийнхээ нэрийг авъя. М.Билэгт гишүүнээс эхэлье. 
М.Билэгт: - Нийслэлийн орлогч дарга Ж.Батбаясгалан даргаас асуудаг юм уу? 1 дүгээрт энэ паркийг шилжүүлэх газрын орчимд байгаа цахимаар иргэдэд 2016 оны эхээр газар олгосон байгаа. Тэр иргэдийн газар эзэмших эрх олгосон байгаа. Түүнийг нийслэл ямар зарчмаар хууль дүрэм баримталж шийдэх байгаа вэ тэр иргэдийн газар эзэмших эрхийг өөр тийшээ шилжүүлэх ийм асуудлыг одоогоор ярьж шийдэж байгаа юу тодорхой арга хэмжээ авах боломж нөхцөл бүрдэж байгаа юу гэдгийг лавлая. 
2 дугаарт энэ хэн байгаа юу н.Баярсайхан дарга юуны нөгөө үйлдвэрлэлийн холбооны ирээгүй байгаа юу. Тэгвэл энд Х.Эрдэнэбилэг даргаас л асууя. Х.Эрдэнэбилэг дарга энэ технологийн нөгөө үйлдвэрлэлийн паркийг байгуулахад яг одоогоор хэчнээн тэрбум төгрөг босгох шаардлагатай байгаа гэдгийг эцсийн байдлаар дүн нь гарсан уу? 

Хавар бол бид нар 5 сард уулзаж байхад бол 400 тэрбум гэж яригдаж байсан. Сая бид нар 10 сарын эхээр уулзахад 800 тэрбум болсон байсан ойролцоогоор. Одоо ямар дүнтэй болж байгаа вэ? Үүнийг гэхдээ босгох арга зам нь тодорхой хэмжээнд нааштай ер нь арга зам харагдаж байгаа юу гэдгийг бас лавлаж асууя. 

М.Оюунчимэг: - 3 дугаар микрофон Ж.Батбаясгалан дарга хариулъя. 
Ж.Батбаясгалан: - М.Билэгт гишүүний асуултад хариулъя. 2016 онд Нийслэлийн Засаг даргын А256 дугаар захирамжаар 513 иргэнд 25,6 га газрыг бол цахимаар өмчлүүлсэн байдаг. Тэгэхээр яг энэ эмээлтийн үйлдвэр хөнгөн үйлдвэрлэл технологийн паркийн 2 дугаар шатны төлөвлөлтийн байршилд энэ бол давхардаж байгаа. 
Тэгэхээр бид Улаанбаатар хотыг хөгжүүлэх 2020 он хүртэл хөгжүүлэх ерөнхий төлөвлөгөө болон энэ үйлдвэр технологийн паркийн хэсэгчилсэн ерөнхий төлөвлөгөөний дагуу бол энэ асуудлыг бол нийслэлийн Засаг даргын зөвлөл дээр бол асуудлыг бол шийдвэрлэе гэдэг байдлаар бол танилцуулга хийгдсэн байгаа. 
Одоо өмнөх ажлын хэсгийн хурал дээр ч гэсэн би бас албан ёсоор хотын саналыг бол бас ажлын хэсгийн гишүүдэд өгсөн. Өнөөдөр байнгын хорооноос бас шийдвэр гарах байх гэдэгт би итгэж байгаа. Тэгээд яг иргэдийн өмчлөлийн асуудал учраас би үүнийг бас иргэдэд энэ мэдээллийг бол хүргүүлсэн байж байгаа. 

Тэгэхээр энэ өөр тийш нь шилжүүлэх асуудлыг бол нийслэл дээр ярьж байгаа. 
М.Оюунчимэг: - Х.Эрдэнэбилэг дарга. 4 дүгээр микрофон хариулаарай. 
Х.Эрдэнэбилэг: - Та бүгдэд энэ өдрийн мэндийг хүргэе. М.Билэгт гишүүний асуултад хариулъя. Манай паркийн ТЭЗҮ-д тусгагдсанаар 322 сая доллараар энэ парк бүтээн байгуулалтад босохоор байгаа. Энэ 322 сая доллар маань бол 2 хуваагдана. Дэд бүтцийн бүтээн байгуулалт үйлдвэрүүдийн бүтээн байгуулалт гэж бид нарын хийж бүтээх гол ажил бол дэд бүтэц байгаа. 
Дэд бүтцээ барьж байгуулсан цагт бол үйлдвэрүүд очоод өөрсдийн хөрөнгөөр ч байж болно гаднын зээл тусламжаар ч байж болно очоод барилга байшингаа бариад үйлдвэрээ явуулах боломжтой. Тэгэхээр бидэнд хамаатай дэд бүтцийг барьж байгуулах хөрөнгөд бол 148,5 сая доллар хэрэгтэй гэж байгаа. 

Доллараар яриад байгаа нь бол ханшийн өөрчлөлтөд орж магадгүй гэдэг байдлаар доллараар яриад байгаа. Тэгээд 148,5 сая доллар хэрэгтэй. Үүнээс бол яг үйлдвэрүүдэд ашиглагдах дэд бүтэц нь цэвэрлэх байгууламжтай дулааны станц цахилгаан шугам сүлжээ үерийн байгууламж гээд эд нартаа бол 115 орчим сая долларын хөрөнгө оруулалт хэрэгтэй байгаа эхний ээлжид. 

Дараагийнх нь бол дараа дараагийнхаа шатаар яваад байж болохоор. Энэ хөрөнгийг босгох арга зам барьж ашиглаж шилжүүлэх концессоор явах чиглэл өгөгдсөн байгаа. 

Барьж ашиглах шилжүүлэх концессоор явагдахад бол гаднын хөрөнгө оруулалт гаднын болон дотоодын хөрөнгө оруулалт оруулагч нарт бол хандаж танилцуулга янз бүрийн арга хэмжээг явуулсан байгаа. Тэгээд саналууд бол түрүүнээсээ ирсэн байгаа. Баярлалаа. 

М.Оюунчимэг: - М.Билэгт гишүүн тодруулъя. 
М.Билэгт: - Үүнээс өмнө тэр 5 сард уулзсаны дараа бол 10 сард уулзахад бол одоо энэ хэлэлцүүлэг явагдаж байхад би нэг санал гаргасан юм. Одоо энэ арьс ширний үйлдвэрүүд үйл ажиллагаагаа явуулж байгаа энэ Хан-Уул дүүргийн 3 дугаар хороонд байгаа. Энэ хэчнээн м2 газарт үйл ажиллагаа явуулж байгаа юм бэ 1 дүгээрт. 
2 дугаарт энд ямар хэмжээний хөрөнгө байсан юм бэ? Тэгэхээр энэ нь хэд дахин нэмэгдэж тийшээ байгуулагдах гээд байгаа юм бэ тийшээ шилжсэнээр гэдэг энэ ялгааг л гаргах гэсэн юм л даа. Тэгээд энэ талаар одоо тодорхой мэдээлэл өгөөч гээд нэлээн уг нь хэлсэн. Байнгын хорооны ажлын хэсгийнхэнтэй ч гэсэн ярьж бас санал тавьсан тэгээд ийм хариугаа өгөхгүй байгаа юм. 

Тэгэхээр энд нэг ялгаа байгаад байгаа юм. Одоо чинь тийшээ зөвхөн энэ Х.Эрдэнэбилэг даргын хэлж байгаагаар 400 орчим ... /минут дуусав/
М.Оюунчимэг: - Тодруулах уу 1 минут М.Билэгт гишүүнд. 
М.Билэгт: - 148000 доллар буюу энэ нэг одоо төгрөгөөр бол 400 орчим сая төгрөгийн тэрбум төгрөгийн хөрөнгө оруулалт эхний ээлжид концессоор хийгээд ингээд улсын төсвийн хөрөнгөөр төсвөөс тогтоох гээд байгаа байхгүй юу. Тэгэхээр энэ хоёрын зөрүү ямар байгаа юм бэ гэдгийг уг нь харьцуулж харж тооцоо гаргах ёстой юм байгаа юм. 

Тэгээд дахиад дараа нь яг түүнийг байгуулсны дараа дахиад 173 сая доллар буюу бас 500 шахам тэрбум төгрөгийн хөрөнгө оруулалт энд шаардлагатай гэж байгаа байхгүй юу. Ингээд нийтдээ 800 тэрбум буюу бараг 1 их наядад хүрээд байгаа юм. 
Тэгэхээр энд байгаа ямар хөрөнгө байгаад тийшээ очсоноороо дахиад хэд дахин өсөж байгаа юм яаж байгаа юм бэ гэдгийг бас мэдэх хэрэгтэй 1 дүгээрт. 

2 дугаарт Л.Баяртулга төрийн нарийнаас асууя л даа. Ер нь бол эмээлт ингээд хотдоо бол ингээд нэг 8 жилийн 10 жилийн өмнө бол мэдээж эмээлт хотоос нэлээн хол байсан. 
М.Оюунчимэг: - Х.Эрдэнэбилэг дарга тодорхой хариулна шүү. Нөгөө өмнө нь ажлын хэсгийн хурал болоход ярьж байсан юмаа одоо дахиад л яриад байхгүй шүү. Яг энэ өнгөрсөн хугацаанд тэр ажлын хэсгээс өгсөн чиглэлийн дагуу тооцоо судалгаа яг юу хийсэн гээд сая М.Билэгт гишүүн тодорхой асуугаад байна шүү дээ. 

4 дүгээр микрофоныг өгье. 

Х.Эрдэнэбилэг: - Манай паркт энд бол 160 га газарт энэ парк байгуулахаар байгаа. Энэ маань бол арьс ширний үйлдвэрүүдийн болон ноос ноолууруудын үйлдвэрийг нэг дор бөөгнөрүүлснээр ач холбогдол нь байх юм. Тэр тооцоо судалгаа энэ 3 дугаар хороон дээр гэхэд хэдэн га газрыг эзэмшиж байгааг бол түүнийг бол би хэлж мэдэхгүй байна. 


Тэр 173 сая доллар үйлдвэрт хэрэгтэй 173 сая доллар тэр үйлдвэрийн эзэд буюу тэр хүмүүст хамаатай юм. Зүгээр төрд одоо төрийн хувьд муу байгаа учраас барьж ашиглаж шилжүүлэх гэдэг концессоор манай ажил явагдах нь зүйтэй юм гэдэг чиглэл өгөөд тэр байдлаар танилцуулагдаад хөрөнгө оруулагч нарт танилцуулагдаад явж байгаа. 

Энэ бол нийтдээ 148,5 сая доллар байх юм гэж. 
М.Оюунчимэг: - Л.Баяртулга төрийн нарийн 2 дугаар микрофоныг. 
Л.Баяртулга: - М.Билэгт гишүүний асуултад хариулъя. Энэ арьс ширний энэ үйлдвэр технологийн паркийг эмээлтэд бол барих нь зөв байна гэж судалгаагаар гараад тэгээд үндсэндээ тэнд нэлээн нарийн ажлууд хийгдсэн. Дээрээс усны хайгуул бүх юм нь хийгдсэн учраас тэнд бол эрүүл ахуйн шаардлага тэгээд тэр стандартаа мөрдсөн ийм цэвэрлэх байгууламж бүх юмаа бариад ингээд явах юм бол болохгүй юм байхгүй. 

Бусад оронд ч гэсэн бас энэ технологийн энэ паркуудаа бол бас хотоосоо жаахан зайтай ингээд байгуулаад явж болдог юм байна. Тэгэхээр гол нь бол ерөөсөө стандарт норм журмаа л мөрдөх нь л чухал гэж бодож байна. Дээрээс нь бас нэг нэмээд хэлэхэд Туркийн Эксим банкны зээлээр энэ үлдэгдэл технологийн парк ялангуяа энэ дэд бүтэц, дулааны станц дээрээс нь тэр технологийн судалгааны төвийн барилгыг нь барья гээд санал бол үндсэндээ тавьсан явж байгаа Туркийн талд. Баярлалаа. 

М.Оюунчимэг: - Д.Тогтохсүрэн гишүүн. 
Д.Тогтохсүрэн: - Гишүүдийнхээ өдрийн амгаланг айлтгая. Тэгэхээр бид чинь 74 дүгээр тогтоолын биелэлтийг өнөөдөр хэлэлцэж байгаа юм байна гэж ойлгож байгаа юм. 

Өмнө нь 2017 оны 5 сарын 02-нд Өргөдлийн байнгын хороо 03 тоо тогтоол гэж гаргасан. Мөн л энэ асуудлыг хэлэлцээд гаргасан. Би асуух гээд байгаа юм бол өнөөдөр ч гэсэн бид нар тогтоол гаргах гээд байж байна. Бас л Засгийн газарт чиглэл өгөх гээд. 

Ингээд нэг тогтоол гаргадаг. Гаргасан тогтоол нь хэрэгждэггүй ийм л юм болоод байна. Тэгээд би ажлын хэсгээс асуух байх бодвол. Энэ М.Билэгт гишүүнээс асуух юм болов уу энд сууж байгаа энэ албаны хүмүүсээс асуух юм болов уу. Энэ 5 сарын 02-ны 03 тоот тогтоолыг хэрэгжүүлэх чиглэлд Засгийн газар юу хийсэн юм бэ гэдгийг гаргаж ирэх үүрэг бол ажлын хэсгийн үүрэг байсан болов уу гэж бодож байгаа. 

Тэгээд энэ талаар бол М.Билэгт гишүүний мэдээллийг үзэхээр энэ дотор ерөөсөө огт юм байхгүй байгаа юм. Тэгээд өнөөдөр ч гэсэн манай Байнгын хороо бас хэлэлцээд л дахиад нэг тогтоол гаргах нь. Тэгэхээр хэрэгжихгүй нэг ийм олон тогтоол гаргах хэрэг байна уу үгүй юу нэг. 

Хоёрт энэ Засгийн газар түүний харьяа байгууллагууд энэ Байнгын хорооны шийдвэрийг хэрэгжүүлэх чиглэлээр ер нь яг ямар ажил хийсэн юм бэ гэдэг нь одоо тодорхой бус л байна. Саяын М.Билэгт гишүүний асуултад хариулж байгааг харахад ч гэсэн гол юм бол энэ эмээлтэд хэрэв байршуулна гэж байгаа бол тэр эмээлтийн үйлдвэрлэл технологийн паркийн үйлдвэрлэлийн бүс, суурьшлын бүс, хамгаалалтын бүсийг тогтоосон шийдвэрүүдээ холбогдох байгууллагад гаргасан юм уу үгүй юу. 

Нүүлгэн шилжүүлэхийн өмнөх газар чөлөөлөлтүүдээ хийсэн юм уу үгүй юм уу энэ нь огт тодорхой бус. Үйлдвэр технологийн паркийн дэд бүтцийн ТЭЗҮ зураг төсөв бэлэн болсон юм уу түүнийг нь эхний үе шатны ажлууд ямар шатандаа яваа юм бэ нийслэл болон бусад газруудаас энд хөрөнгө оруулалт хийгдсэн юм уу үгүй юу гэдэг асуудал огт дурдагдсангүй. 
Гэх мэтээр энэ өмнө нь шийдвэр гаргаад энэ шийдвэр маань хэрэгжих хэрэгжилт бол би муу байна гэж бодож байна. Уг нь бол үүн дээр үнэлэлт дүгнэлт өгч эхэлж яриад цаашаа дараагийн юм руугаа орох ёстой юм.
Засгийн газрын 74 дүгээр тогтоол чинь бол 2 заалттай Улсын Их Хурлын, Улсын Их Хурлын 74 дүгээр тогтоол чинь бол 2 заалттай эхнийх нь болохоор зэрэг хөрөнгө босгохтой холбоотой заалт, 2 дахь нь болохоор зэрэг эхний 4 заалт нь малчин мал бүхий иргэдийг дэмжих чиглэлтэй ийм заалт байгаа. Ганцхан 5 дахь заалт нь арьс ширний үйлдвэрүүд рүү чиглэсэн ийм Их Хурлын тогоол байхгүй юу. 

Харгиа цэвэрлэх байгууламжтай холбоотой асуудал огт байхгүй. Өнөөдөр манай яриад байгаа ярианы сэдэв харгиаг л яриад байгаа байхгүй юу. Шал өөр юм яриад байгаа юм. Тийм учраас бол би энэ 3 төрөл дээр бас тодруулга авъя гэсэн ийм бодолтой байна. 

М.Оюунчимэг: - Эхлээд ажлын хэсгийн ахлагч М.Билэгт гишүүн дараа нь яг мэргэжлийн ажиллаад энэ захирамжийн дагуу юу хийсэн гэдгээ Л.Баяртулга дарга тийм ээ Хүнс, хөдөө аж ахуй, хөнгөн үйлдвэрийн яам, Нийслэлийн орлогч гээд яг албан тушаалтнууд яг энэ тогтоолын дагуу энэ хугацаанд юу хийсэн бэ гэдгээ тодорхой бэлдээд байж байгаарай. 
М.Билэгт: - Д.Тогтохсүрэн гишүүнийхээ асуултад хариулъя. 1 дүгээрт тэр 2012 оны 74 дүгээр Улсын Их Хурлын тогтоол бол тогтоолын 5 дугаар заалт бол хамгийн гол нь энд харгиаг яагаад ярих болоод байгаа юм бэ гэхээр энд арьс ширний үйлдвэрүүдийг үйлдвэрийн бүс рүү шинэ бүс рүү шилжүүлэх арга хэмжээг 2017 оны 12 сарын 31-ний дотор авч явуул гэсэн байгаа. 
Тэгэхээр арьс ширний үйлдвэрүүдийн үйл ажиллагааг явуулж байгаа тэр газар нь энэ харгиа цэвэрлэх байгууламж болоод байгаа юм. Энэ нь болохоор яг Хан-Уул дүүрэгт иргэд олноороо төвлөрөн оршин суудаг газар болоод ийм асуудал үүсээд байгаа юм. 

Нөгөөтээгүүр сая Д.Тогтохсүрэн гишүүний хэлж байгаатай би санал нэг байна. 5 дугаар сард 2017 оны 5 дугаар сард юу ярьж байсан бэ гэхээр 1 дүгээрт ерөөсөө тэр эмээлтийн энэ үйлдвэр паркийн үйлдвэрийн технологийн паркийг байгуулах газрын салхин доор одоо цахимаар иргэдэд газар олгосон байгаа тэр захирамжийг иргэдтэй нь учрыг нь олоод ингээд нийслэл урдаар шийдвэрээ гаргахгүй бол дараа нь яг хууль эрх зүй энд үйлдвэрийг дахиад хөрөнгө оруулалт хийх энэ харгиа цэвэрлэх байгууламжийг тийш нь нүүлгээд хийх тийм хөрөнгө оруулалтыг хийх хууль эрх зүйн орчин бүрдэхгүй байна. Үүнийг урдаар хиймээр байна гэж хэлсэн. 

Гэтэл одоо хүртэл энэ хийгдээгүй байгаа. Тэгэхээр нөгөөтээгүүр энэ бол нийслэлтэй холбоотой асуудал байх шиг байгаа юм. 2 дугаарт бол уг нь бол 5 сард ярьж байхдаа цахимаар нэгэнт иргэдэд газар олгосон юм чинь ерөөсөө Хөдөө аж ахуйн яам хариуцаад энэ цэвэрлэх байгууламжаа энэ арай бас холхон газар руу хийх талаар яривал яасан юм бэ, дээр нь дахиад яг энэ харгиа цэвэрлэх байгууламж дээр үйл ажиллагаа явуулж байгаа энэ хэдэн аж ахуйн нэгжүүдтэй нь өөрсөдтэй нь уулзаад  хөрөнгө мөнгөний асуудлыг бас арай шийдэгдэж болох хэмжээнд бас арай нааштайгаар ярилцаж болохгүй юм уу гэдэг ийм яригдсаар байгаад энэ хооронд бид нар уулзахгүй явсаар байгаад ингэж байгаа. 
Харин 2015 онд яг энэ харгиа цэвэрлэх байгууламжийг тийш нь нүүлгэе эмээлтийн тэнд аваачъя гээд ингээд захирамж гарсан юм байна лээ. Шийдвэр гарсан юм байна лээ. Энэ дээр зураг төсөл ТЭЗҮ хийгдэхэд одоогоор 2 тэрбум төгрөг зарцуулаад байгаа юм Д.Тогтохсүрэн гишүүнээ. 

Тэгэхээр одоо бол цаашдаа тэнд нэг ямар ч байсан цахилгааны бас шугамыг инженерийн шугам сүлжээний өндөр хүчдэлийн шугамыг татсан байгаа. Ийм ажил хийгдсэн байгаа. Тэгээд одоо үүнээс хойш цаашхи ажилд бол бүрэн байгуулахад 400 орчим тэрбум төгрөг шаардлагатай байгаа юм. Бусдыг нь ажлын хэсэг нэмээд энэ Д.Тогтохсүрэн гишүүний асуултад тодорхой хариулъя. 

Хөдөө аж ахуйн яамнаас эхлээд хариулъя. 

М.Оюунчимэг: - 2 номер дараа нь Ж.Батбаясгалан дарга. 
Л.Баяртулга: - Д.Тогтохсүрэн гишүүний асуултад хариулъя. М.Билэгт гишүүн бас сая хэллээ. Үндсэндээ ТЭЗҮ хэсэгчилсэн ерөнхий төлөвлөгөөний тодотгол үерийн байгууламжийн ажлын зураг төсөл ундны усан хангамжийн ажлын зураг төсөл техник технологийн түвшний үнэлгээ паркийн цэвэрлэх байгууламжийн судалгаа гээд энэ баримт бичгүүд бол бүгд боловсруулагдаад эрх бүхий байгууллагуудаар нь баталгаажуулагдсан байгаа. 
Мөн түрүүн бас сая хэллээ цахилгаан хангамжийн эх үүсвэр нь бол ингээд бас байгуулагдсан ингээд явж байгаа. Дээр нь 2017 оны 6 сарын 20-ны 178 дугаар тогтоолоор Засгийн газрын хуралдаанд хэлэлцүүлээд энэ үйлдвэр технологийн паркийн үйл ажиллагаа эрхлэх тусгай зөвшөөрөл нь бас олгогдсон байгаа. 
Мөн түрүүн хэлсэн Туркийн Засгийн газарт бол энэ Эксимээр энэ дэд бүтцийн ажлыг одоо санхүүжүүлэх ажил нэлээн урагштай ингээд явж байгаа. 

М.Оюунчимэг: - Л.Баяртулга даргаа яг ямар урагштай явж байгааг тодорхой хэл дээ. Яг юу нь хийгдэж байгаа юм бэ Туркийн Эксим банктай юм уу Олон улсын энэ санхүүгийн корпорацитай бас хамтран ажиллаж гэж байна. Яг юу нь хийгдээд хэдий хэмжээний төсөв мөнгө яригдаж байгаа вэ гээд тодорхой ярь даа. Зүгээр нэг ерөнхий хариулт өгөөд байх юм. 
Яг хийгдээгүй байгаа юм уу болохгүй байгаа юм уу түүнийгээ хэл дээ. 2 дугаар микрофон өг дөө.
Л.Баяртулга: - Гол нь санхүүжилтийн асуудал шийдэгдэж байж энэ цаад ажлууд нь бүгд явах ёстой болоод тэгээд санхүүжилт дээрээ тулаад байгаа гол нь. Тийм учраас санхүүжилтийн асуудлыг нь эхэлж шийдэж байж тэгж байж дараагийн ажил явахгүй бол одоо бичиг баримт бүх юм нь бол бэлэн болоод байдаг. Зөвхөн гацаж байгаа юм бол ерөөсөө санхүүжилт. 

Тэгээд гадаад эх үүсвэрээс үүнийг олно гээд ингээд яваад байгаа. 

М.Оюунчимэг: - Ж.Батбаясгалан дарга 3  дугаар микрофон. 
Ж.Батбаясгалан: - Д.Тогтохсүрэн гишүүний асуултад хариулъя. Нийслэлийн Засаг даргын 2015 оны 139 дүгээр захирамжаар бол эмээлтийн үйлдвэрлэл технологийн паркийг байгуулах энэ газрын асуудлыг 160 га гэж шийдвэрлэсэн. 

2016 онд энэ нэг давхцал үүсгээд 25,6 га газрыг бол 2 дугаар ээлжийн хийгдэх бүс дээр олгосон. Тэгээд энэ асуудлыг бол нийслэл иргэдийн нөгөө өмчлөлийн асуудал учраас заавал шилжүүлэх асуудал ярьж байгаа. 

Яагаад гэхээр Монгол Улсын иргэнд газар өмчлүүлэх асуудлыг хүрээнд шийдэгдсэн ажил байгаа учраас шилжүүлэх ажлыг нь бол бид нар зохион байгуулж байна. 
Сая Л.Баяртулга дарга тодорхой бас хариуллаа. 2,3 тэрбум төгрөг нийслэлийн төсвийн хөрөнгөнөөс бол шийдвэрлэж байна. Аж үйлдвэрийн паркийн ТЭЗҮ болон бусад судалгаа мөн зураг төслийн ажлуудыг бол хийж гүйцэтгэсэн байгаа. 

М.Оюунчимэг: - Н.Цэрэнбат сайд. 
Н.Цэрэнбат: - Одоо энэ Их Хурлын 2012 оны 12 сарын 28-нд гарсан 74 дүгээр тогтоолоосоо л эхэлж ярьсан нь зүйтэй юм болов уу гэж бодож байна. Яагаад ийм юм болсон бэ гэдэг асуудал ороод ирэхээр бид нар 2016 онд шинэ Их Хурлын бүрэлдэхүүн бий болж байгуулагдаад Өргөдлийн байнгын хороо ажлаа хийж явтал Хан-Уул дүүргийн 3000 гаруй иргэн туул гол дагуу байгаа орон нутгийн 9 сумын ард иргэдээс гомдол ирээд энэ энэ туул голын бохирдолтой холбоотойгоор энэ асуудал босож ирсэн юм. 
Туул голын бохирдол яагаад ингээд байна цэвэрлэх байгууламж нь болохоор очдог юм байж, цэвэрлэх байгууламж нь бас юунаас болоод байна вэ гээд судлаад үзэж байтал туул голын ус нь химийн хортой бодисын хэмжээ их байна гээд тэгээд харгиа руу ороод байгаа юм. 

Тэгээд харгиа руугаа ороод ирээд энэ харгиагийн үйл ажиллагааг сайжруулъя гээд мэргэжлийн хяналтын Д.Бат-Өлзий дарга бид нар бол бараг 6, 7 дахь нь байх үүнийг ярьж байгаа асуудал. Тэгвэл энэ харгиагаа зогсооё гэхээр арьс ширний үйлдвэрлэгч нар маань босоод ирж байгаа юм. 

Энэ та нарт ер нь ямар хамаатай юм бэ хуулиа дагаад тэр нэг усаа бохирдуулахгүйгээр нэгдсэн цэвэрлэх байгууламж руу усаа өгөөд ажлаа хий л дээ гэхээр энэ Их Хурлын 2012 оны 12 сарын 28-ны 74 дүгээр тогтоол руугаа ороод барьцаад байгаа юм. 

Энэ яагаад барьцаад эхэлж байгаа юм бэ гэхээр 140,4 тэрбум төгрөг гаргаж дараах ажлууд хийнэ гээд сая Д.Тогтохсүрэн даргын хэлээд байгаа тогтоол гаргаад ирэхээр доод талд арьс ширний үйлдвэрүүдийг үйлдвэрийн шинэ бүс рүү шилжүүлэх арга хэмжээг 2017 оны 12 сарын 31-ний өдөр үе шаттайгаар зохион байгуулах гээд одоо бид нарын яриад байгаа руу буцаад ирээд байгаа юм. Ерөөсөө бодит үнэн маань энэ. 

Энэ дунд юу хийгээд Их Хурлаас гаргасан тогтоолыг Засгийн газрын түвшинд ямар ажлууд хийгдсэн бэ гэхээр одоо бас сайдынхаа хувиар ахиц дэвшил гарч байгаа юмнуудаа хэлье. 

1 дүгээрт нийслэл хот маань энэ цэвэрлэх байгууламжтай харгиатай холбоотойгоор Ус сувгийн удирдах газар маань оролцоод хэд хэдэн ажил хийгээд шийдэлд хүрээд шинэ Засгийн газар байгуулагдаад албан ёсоор Улаанбаатар хотын төв цэвэрлэх байгууламжийг Барилга, хот байгуулалтын сайд ахлаад тэгээд холбогдох яам нийслэлээс хүмүүс нь ороод нэг ажлын хэсэг гараад одоо санхүүжилтийн асуудлыг тодорхой түвшинд шийдэхээр ингээд нэлээн юмнууд нь урагшлаад явж байгаа. 

Үүнийг дагалдаад Байгаль орчин, аялал жуулчлалын яам дээр юу хийсэн бэ гэхээр энэ ус бохирдуулсны төлбөрийн цаашдаа энэ олон сая хөрөнгө оруулалт хийгдээд энэ аж ахуйн өөрөө өөрийгөө авч явах ёстой. Энэ салбарт үйл ажиллагаа явуулж байгаа хүмүүсийг цаашид үйл ажиллагаа нь тодорхой байхын тулд яах ёстой вэ гэхээр Ус бохирдуулсны төлбөрийн тухай хууль маань тодорхой байх ёстой. 
Ингээд Байгаль орчин, аялал жуулчлалын яам дээр Ус бохирдуулсны төлбөрийн тухай хуулийн доод түвшнийг бууруулаад дээд түвшнийг нь бас өсгөөд бас нэг тэгш бөгөөд шударга хариуцлагатай байх үүднээс энэ ус бохирдуулсны төлбөрийн тухай хуулиа ингээд Засгийн газраар оруулаад одоо Их Хуралд удахгүй өргөн барина. Энэ бол бидний түгжээ жаахан мултраад ажлууд маань явж байгаа гэсэн үг. 

Эдгээрийг ингээд хийгээд яваад цэвэрлэх байгууламж хийгээд ирэх юм бол жаахан асуудал гарна. Гэтэл үүнийг дагалдаад түрүүний миний хэлсэн энэ арьс ширний үйлдвэрийн санхүүжилт авч байж нүүнэ нөхөн төлбөр авч байж нүүнэ нэг бол байшин барьсны дараа нүүнэ тэр болтол бид нар харгиа дээрээ химийн хортой бодисоо тэр чигт нь цэвэрлэх байгууламжид нийлүүлнэ гэдэг байр суурь байгаад байгаа учраас л бидний асуудал хүндрээд байгаа юм. 

Одоо бол Улсын Их Хурлын одоогийн гаргах Байнгын хорооны тогтоол дээр би хууль дүрмээ мөрдөж ажиллахгүй байгаа аж ахуйн нэгж арьс ширний үйлдвэрүүдэд хариуцлага тооцох гэдэг үгийг нь оруулж ирээд та нарт энэ 74 дүгээр тогтоол хамаагүй шүү. Энэ бол 74 тогтоолын мөнгө нь ч босоогүй учраас Их Хурал маань энэ тогтоолоо эргэж хараад зогсоох арга хэмжээ авахгүй бол олон юм даа муу нөлөөтэй болоод байгаа юм. 

Олон юм нь юу вэ гэхээр 2016 онд Монгол ардын нам Улсын Их Хуралд оролцохдоо 21*100 буюу 21 аймагтаа 100 нэр төрлийн бүтээгдэхүүн үйлдвэрлэдэг үйлдвэрүүдийг бий болгоно. Нэн ялангуяа малын гаралтай түүхий эдийг нэмүү өртөг шингэсэн бүтээгдэхүүн болгохын тулд энэ талаар нь дэмжинэ гэхээр арьс ширний үйлдвэрүүд чинь үйл ажиллагаагаа зогсоогоод ингэхээр малын гаралтай түүхий эдийн чинь үнэ бууна ингээд бид нарын мөрийн хөтөлбөрт орсон ард иргэдээ ажилтай орлоготой Улаанбаатар хотод бий болоод байгаа төвлөрлийг сааруулах нь 21*100 гэдэг хөтөлбөр маань бүтэхгүй юм шиг ийм болоод байгаа юм. Ингээд цаг алдаад байгаа юм. 

Тэгэхээр би бол саяын хувьд дахин хэлэхэд зарчмын хувьд энэ Их Хурлын 74 дүгээр тогтоолыг бид эргэж хараад албан ёсоор үүнийг өөрчлөх хэрэгтэй байгаа юм. Аж ахуйн цэвэр усыг энд шинээр хийхгүй, усаа хэн сайн менежмент хийж хэн сайн зохицуулж байна вэ гэдгээр л хүн төрөлхтөн одоо хөгжил дэвшлээ ярьж байгаа. 
Энэ үед би бол Байгаль орчин, аялал жуулчлалын сайдын хувьд хууль дүрмээс давсан ус бохирдуулаад химийн үзүүлэлттэй ус бохирдуулаад байгаа аж ахуйн нэгж байгаа бол зогсооё хэдүүлээ. Одоо бид нар ингэж муур хулгана болж та нар нүү үйл ажиллагаагаа зогсоо гэхээр тэр тогтоол ... /минут дуусав/
М.Оюунчимэг: - Н.Цэрэнбат сайдад 1 минут. 
Н.Цэрэнбат: - Тэр арьс ширний үйлдвэрүүд маань нүүхгүй байх эрхтэй. Гэхдээ хуулиа мөрдөх ёстой. Бохирдуулж байгаа усан доторхи химийн үзүүлэлтүүд нь хуулийн хэмжээнд байгаа бол нүүхгүй үйл ажиллагаагаа хийгээд байж болно. Байж чадахгүй байгаа бол өөрсдөө тэр цэвэрлэх бага оврын юмнуудаа хийгээд төв цэвэрлэх байгууламжаа тэр бохирдуулсан усаа нийлүүлэх хэрэгтэй гэсэн ийм байр суурьтай байгаа гэдгийг бас хэлье. 
М.Оюунчимэг: - Яг энэ саяын асуудалтай холбоотой манай энэ ажлын хэсгээс ярих санал хэлэх хүн байна уу? Ж.Батбаясгалан даргаа ер нь тэр сая та хэллээ өмнө нь ч гэсэн ажлын хэсгийн хурал дээр хэлээд байсан. Санхүүжилт гээд бас л гацаад байгаа гээд. 
Тэгэхээр яг одоо нийслэлийн төсвийг өнөөдөр Засгийн газрын хуралдаан дээр бас оруулж хэлэлцэж байгаа гэсэн. Яг энэ эмээлтийн үйлдвэртэй холбоотой нөгөө нэг газар чөлөөлөхтэй холбоотой энэ асуудлууд Улаанбаатар хотыг 2020 он хүртэл хөгжүүлэх тэр хөтөлбөр чинь төсөв мөнгө тал дээрээ тусгасан байгаа юу? 

Өнөөдөр яг энэ асуудал Засгаар орж байгаа юу? 3 дугаар микрофон. 
Ж.Батбаясгалан: - Яг энэ эмээлтийн үйлдвэр технологийн паркийг байгуулах асуудлаар бол хөрөнгө бол одоогийн байдлаар тавигдаагүй байгаа. Яагаад гэхээр эдийн засгийн энэ хямралтай хүндрэлтэй байгаа энэ үед бол ашигтай төсөл учраас төр хувийн хэвшлийн хамтын түншлэлийн энэ төслийн хүрээнд явуулъя гэдэг ийм Засгийн газар салбарын яамнуудаас өгсөн чиглэл бол ийм байгаа учраас хөрөнгө бол тавигдаагүй байгаа. 
5 яаманд бол албан ёсоор 2018 оны төсөв яг хэлэлцэж байх энэ үед бол 100 гаруй тэрбум төгрөгийн бол дэд бүтцийн санал бол хүргүүлсэн. Одоо үндэсний хөгжлийн хэрэв энэ концессоор шийдэх Засгийн газрын шийдвэр гарах юм бол хуулиараа бол Концессын тухай хуулиар бол Үндэсний хөгжлийн газар дээр энэ асуудал төсөл явна. 
Тэнд нь бол мэдээж ажлын хэсэг байгуулагдаж салбарын яамнууд хотын зүгээс бол оролцож явах ийм шийдэлтэй байгаа. 
М.Оюунчимэг: - Түрүүн Ж.Батбаясгалан даргаас бас тодруулахад нөгөө иргэдэд өмчлүүлсэн газар гээд байгаа. Тэгээд яг иргэд нь тэнд ямар ч үйл ажиллагаа байхгүй тэгээд иргэдтэйгээр уулзаад түүнийг хүчингүй болгоод шилжүүлэх энэ ажилд ахиц байна уу үүн дээр энэ 2017 оныхоо нэг 2 сардаа амжуулаад хийх бололцоо байна уу үүнтэй холбоотой бид нар жишээ нь ямар юм арга хэмжээ авбал энэ бололцоотой байна вэ түүн дээр та саналаа хэлээч. 
Ж.Батбаясгалан: - Би бол Байнгын хорооны тогтоол дээр энэ асуудлыг яг албан ёсоор тусгаж өгөөд энэ 513 иргэний 25,6 га газрыг нийслэлд чиглэл өгөөд энэ асуудлаа одоо 2017 оны 1 дүгээр улиралдаа багтаагаад энэ шилжүүлэх асуудлыг чиглэл оруулж өгөөч гэдэг ийм хүсэлтийг бол албан ёсоор хэлмээр байна. 
Ер нь бол би зүгээр ахиц байна уу гэдэг зүйл дээр бол ахиц байгаа. Яагаад гэхээр тэнд бол ер нь суурьшил бол үүсээгүй байгаа учраас энэ 1 дүгээр улиралдаа багтааж шийдэх бүрэн бололцоотой. 

М.Оюунчимэг: - Баярлалаа. Л.Баяртулга даргаа одоо яг сая Д.Тогтохсүрэн гишүүн яг тодорхой хэллээ, М.Билэгт гишүүн ч хэллээ бие биен рүүгээ бичиг цаас шидэлцээд тогтоол гаргаад байдаг. Тогтоол маань өөрөө хэрэгждэггүй. Хэрэгжүүлэхгүй байлаа гээд хэнд хариуцлага тооцох энэ асуудал ч орхигдоод ингээд яваад байна. 
Одоо энэ Монгол Улсын Засгийн газрын 2020 улс орныг хөгжүүлэхтэй холбоотой үйлдвэрлэлийг хөгжүүлэх 21*100 гээд хөтөлбөр байгаа. Энэ 21*100 хөтөлбөрийн хүрээнд жишээлбэл 2018 оны төсөвт хүртэл тодорхой мөнгө туссан байгаа. Олон улсын гадна дотнын хөрөнгө оруулалтын хүрээнд бас энэ үйлдвэржилтийг хөгжүүлэх 21*100 хөтөлбөрийг хэрэгжүүлэх бололцоо бас харагдаад байгаа. 
Тэгэхээр сая энэ үйлдвэрлэлийн шинэ бүс бий болгох тухай асуудлыг бид нар уг нь шийдэхдээ үүнийг давхар шийдэх бололцоо байгаад байна. Тэгэхээр танай яамны хувьд бас энэ ажил дээр тодорхой хугацаатай үүрэг өгөөд хэрэгжилт дээр нь хяналт тавимаар байна. 

Та өөрөө ч мэдэж байгаа. Энэ үйлдвэржилт 21*100 үндэсний хөтөлбөрийн хүрээнд 21 аймагт шинээр 100 үйлдвэр байгуулагдана. Үүний 32 нь хөнгөн үйлдвэр, 39 нь хүнсний үйлдвэр, 29 хувь нь үйлдвэрлэлийн бусад салбарт хамаарна. Энэ бий болсноор 6000, 7000-аад хүнийг ажлын байртай бий болгоно. Дундаж цалин 1 сая гаруй байна гээд нийгмийн даатгалд 2,5 тэрбум төгрөг төлнө гээд тодорхой ингээд үүрэг чиглэлтэй ажлууд хийгдээд эхлээд байна. 

Засгийн газрын мөрийн хөтөлбөрт ч байна та нарын өөрсдийн үйл ажиллагаанд ч байна. Тэгэхээр энэ асуудалтай холбоотой яг энэ үйлдвэржилт 21*100-тай холбоотой үйлдвэрлэлийн шинэ бүстэй холбоотой яг хүнс, хөдөө аж ахуй хөнгөн үйлдвэрийн яамны хувьд та нар яг төсөвтөө хэдийг тусгаад ойрын хугацаанд юуг амжуулах бололцоо байна вэ, хийсэн ажил юу байна вэ та энэ дээр нэг товч мэдээлэл өгөөч. 2  дугаар микрофоныг. 
Л.Баяртулга: - М.Оюунчимэг гишүүний асуултад хариулъя. 21*100 хөтөлбөр Засгийн газраар батлагдахаар ингээд бэлэн болсон явж байгаа. Сая нөгөө шинэ Засгийн газар байгуулагдсантай холбогдуулаад шинэ хөдөө, ажилсаг монгол дээр экспортын чиглэлийг дэмжих гэсэн энэ агуулгуудыг бас нэмж шингээж энэ хөтөлбөрөө явуулъя гэдэг ийм байр суурьтай явж байгаа. 
Жижиг дунд үйлдвэрлэлийг хөгжүүлэх чиглэлийн хүрээнд 100 орчим тэрбум төгрөг тавигдахаар байгаа. 2018 онд. Тэгэхээр энэ мөнгө бол үндсэндээ бол бас энэ 21*100-тай нэлээн уялдаж ингэж явахаар байгаа. 
Ер нь нийт хөрөнгө оруулалт нь бол өөрөө 3,7 их наяд төгрөг шаардаж байгаа энэ 21*100 хөтөлбөрийг явуулахад. 

Тэгэхээр бас л энэ мөнгө төгрөгийн л асуудал яригдана. Тэгэхээр ер нь 2020 он хүртэл энэ Засгийн газрын үйл ажиллагааны төлөвлөгөөнд бол энэ бүгдийг багтааж оруулахад бол төсөв бол өөрөө даахгүй. Тийм учраас үүнийг бол бас л нөгөө гаднын хөнгөлөлттэй зээл 2 орны хамтын ажиллагааны хүрээнд зарим нэг үйлдвэрүүдийг хүртэл байгуулах ийм ажлууд хийгдээд явж байгаа. 

М.Оюунчимэг: - Ж.Батбаясгалан дарга нэмэлт хариулт өгөх үү? 3 дугаар микрофоныг өгье. 
Ж.Батбаясгалан: - М.Оюунчимэг гишүүний асуултад хариулъя. Салбарын яамнуудтай бол бид нар саналаа бүрэн нэгтгээд яг энэ эмээлтийн үйлдвэрлэл технологийн паркийг бол яаж шийдэх талаар бол зөвлөлдөөд төсөв дээр бол хүндрэл учруулахгүйгээр яаж шийдэх вэ гэдэг дээр түрүүний миний хэлдэг төр хувийн хэвшлийн түншлэл эсхүл хөнгөлөлттэй зээлийн хүрээнд гэсэн ийм саналуудаа бол нэгтгэсэн байгаа. 
Маргааш Монгол Улсын Засгийн газрын хурал хийнэ. Тэр нь ямар хурал вэ гэхээр нийслэл дээр хэрэгжих гол төслүүдээ танилцуулахаар болсон. Тэгээд яг энэ төслүүд дээр бол эмээлтийн үйлдвэрлэл технологийн паркийн төсөл бол явж байгаа. 

Тэгэхээр Монгол Улсын Засгийн газар дээр яг энэ эмээлтийн үйлдвэр технологийн паркийг хэрхэн шийдвэрлэх талаар бол саналаа оруулж байгаа юм. 
М.Оюунчимэг: - Баярлалаа. Үг хэлж санал хэлэх гишүүд байна уу? Д.Тогтохсүрэн гишүүн. 
Д.Тогтохсүрэн: - Би Байнгын хорооноос гарах гэж байгаа шийдвэртэй холбоотой л юм ярья. Одоо шийдвэрийн талаар л ярих гэж байгаа бол. Зүгээр энэ дашрамд нэг зүйлийг хэлэхэд энэ зохион байгуулалтын бүх ажил бол Засгийн газрын ажил Их Хурлын ажил биш. 
Үндсэн хуулиараа бол Их Хурал Засгийн газрын явуулж байгаа үйл ажиллагаанд  хяналт тавих ийм л үүрэгтэй. Манай Өргөдлийн байнгын хорооны чиг үүргийн нэг нь бол би энэ сонсдог хэлэлцдэг ажил бол хяналтын чиг үүргийн ажил гэж бодож байгаа юм. 

Тийм учраас цаашдаа бол өмнөх гаргасан шийдвэрүүдийнхээ биелэлтийг хэрхэн хэрэгжүүлж байна вэ гэдгийг л би одоо хянаж ярих ёстой. Түүнээс биш ингэж хий, тэгж хий, ингэж зохион байгуул гэж бол бид нар хэлэх үүрэг бол Их Хуралд бол би байхгүй гэж бодож байгаа юм. Энэ бол Засгийн ажил. 

Байнгын хорооноос гарах гэж байгаа тогтоолтой холбогдуулаад хэлэхэд бол би бол энэ тогтоолыг бол гаргах шаардлагагүй юм гэж үзээд байгаа юм. Зүгээр яах вэ тэмдэглэл болгоод нэгэнт манай Байнгын хороо хэлэлцсэн юм чинь нэгэнт Байнгын хороо хэлэлцсэн юм чинь тэмдэглэл болгоод ингээд явуулж болох юм гэж бодож байна. 

Тухайлбал шинэ суурьшлын бүс рүү нүүлгэх 74 дүгээр тогтоолын хугацааг сунгах тухай асуудал байгаа юм. Энэ Их Хуралд өөрсдөө л Засгийн газар өргөн барьж шийдвэрлэх ёстой асуудал. Түүнээс бид нар Байнгын хорооныхоо тогтоолоор та нар сунга оруулж ир гээд байх юм байхгүй. Их Хурлын шийдвэрийг хэрэгжүүлэх нь Засгийн газрын үндсэн үүрэг шүү дээ. 

2 дахь нь энэ бүтцийн асуудлуудыг энэ эмээлтийн үйлдвэрлэл технологийн паркийн дэд бүтцийн асуудлуудыг шийдвэрлэх үүрэг бүхий Засгийн газрын гишүүнээр ажлаа ахлуулж ажиллуул гэж энэ бол Засгийн газрын дотоод зохион байгуулалтын асуудал хэнээрээ ахлуулах нь. 
Төсвийн асуудлаа тодотголд тусга гэдэг бол Засгийн газар концессоор хийх гэж байгаа бол концессынхоо саналыг улсын төсөвт тусгах гэж байгаа бол улсын төсөвт оруулах саналаа Засгийн газар л оруулж ирэх ёстой. 
Газар чөлөөлөлттэй холбоотой асуудлыг бид нар заавал Их Хурлын Байнгын хорооны тогтоолд оруулах шаардлагагүй. өмнө нь гаргасан 2017 оны 03 тоо тогтоолоор Байнгын хорооны тогтоолоор үндсэндээ оруулсан юм. Суурьшлын бүс хамгаалалтын бүсүүдийн хилийн заагийг тогтоо гэдэг чинь хилийн заагийг тогтоож нүүлгэн шилжүүлэх ажил зохион байгуул гэсэн чиглэл өгсөн учраас би үүгээрээ л явах ёстой гэж бодож байна. 
Тийм учраас бол Засгийн газарт чиглэл өгөх тухай Байнгын хорооны тогтоол биш үүнийгээ харин тэмдэглэл болгоод гаргаад явуулбал яасан юм бэ гэдэг нэг ийм саналтай байна. 

2 дугаарт нь бол манай Байнгын хорооноос гарч ажиллах ер нь цаашдаа энэ мэдээлэл сонсох ажлын хэсгүүд бол яг газар дээр нь юу хийгдсэн юм бэ гэдгийг нь нэг үзээд шалгаад тогтоогоод шийдвэрийнхээ биелэлтийг нэг нарийвчлан гаргаж баймаар байна. Ингэх юм бол хэлэлцсэний бодит үр дүн гарна гэж бодож байгаа юм. 
Түүнээс биш саяын энэ хүмүүсийн хариулаад байгааг харахад бол 5 сар ярьсан юм яг л яригдаад байгаа юм. Ноднин бас Байнгын хороон дээр жилийн эцэст ярьсан юм л яг л яригдаад л байгаа юм. Тийм учраас би бол дэвшил багатай байна гэж бодоод байгаа юм. Дэвшилтэй болгохын тулд яах вэ гэхээр бид бас эндээс шахаж шаардах арга зүйгээ тодорхой болгох ийм шаардлагатай байна гэж ингэж бодож байна. 
М.Оюунчимэг: - Баярлалаа. М.Билэгт гишүүн. 
М.Билэгт: - Д.Тогтохсүрэн гишүүнээс их бодитой их ажил хэрэгч санал гараад байна гэж бодож байна. Д.Тогтохсүрэн гишүүний саналыг дэмжиж байна. 
Тэгэхээр хавар бид нар 2015 оны 2017 оны 5 сард хэлэлцэж байснаас хойш юу нэмэгдсэн бэ гэхээр зөвхөн Засгийн газрын хуралдаанаар 2017 оны 6 сарын 20-нд үйлдвэр юу паркийн үйл ажиллагаа эрхлэх тусгай зөвшөөрлийг л авсан. өөр юм ерөөсөө нэмж гараагүй байгаа.

Тийм учраас Д.Тогтохсүрэн гишүүний сая хэлж байсан энэ томьёоллын дагуу бас ер нь бид нар тэмдэглэл болгоод гаргавал яасан юм бэ гэдэг. Нөгөөтээгүүр сая Н.Цэрэнбат сайд хэлсэн. 74 дүгээр тогтоолын тэр заалт бол тэр заалт бол түүнчлэн бол өөрчлөлт оруулах шаардлагатай юм байна. 

Үүнийг ганцхан бариад ингээд түүнээсээ болоод нөгөө хэдэн арьс ширний үйлдвэртэй чинь үйл ажиллагаа явуулж байгаа хэдэн үйлдвэрүүдэд шаардлага тавьж чадахгүй. Тэгсэн мөртөө нөгөө талдаа иргэд нь болохоор зэрэг ингээд бид нарын эрүүл аюулгүй амьдрах энэ орчин зөрчигдөөд байна гэсэн ийм 2 юм тэр хуулийн заалтаас болоод түүнийхээ ард гарч чадахгүй ийм байдал гараад байгаа юм байна шүү гэдэг энэ саналтай бас санал нэг байна. 

Тэгэхээр энэ талаас нь зохицуулж оруулж тодорхой протоколд тусгаад оруулъя гэсэн саналтай байна. 

М.Оюунчимэг: - Баярлалаа М.Билэгт гишүүнд. Өөр санал хэлэх гишүүн байгаа юу? Ё.Баатарбилэг гишүүн. 
Ё.Баатарбилэг: - Та бүхнийхээ өдрийн амрыг айлтгая. Тэгэхээр өмнөх Өргөдлийн байнгын хороогоор энэ туул голын бохирдлын асуудал яригдсан. Үйлдвэр технологийн парк юу эмээлтийн технологийн парк гээд дээр нь энэ цэвэрлэх байгууламжийн асуудал бас нэг мэдээлэл сонсох асуудал бүр бүлэг дээр хүртэл яригдсан. 
Тэгээд энэ зүгээр агуулгын хувьд нэг л асуудал байгаад байгаа юм. Байгаль орчны яам нийслэлийн хотын захиргаа тэгээд Барилга, хот байгуулалтын яамтай холбоотой нэг ийм асуудал байгаад байдаг. Тэгэхээр Өргөдлийн байнгын хорооны өнөөдрийн хурлаар хэлэлцэж байгаа энэ 74 дүгээр тогтоолын хэрэгжилтийн асуудлыг бол өнөөдөр ярихад бол арай жаахан тийм эрт байна. 

Нөгөө талаараа түүхий эд бол дулимаг байгаа. Яагаад гэхээр ямар асуудал яригдаад одоо ямар шатанд яваа. Өнгөрсөн хугацаанд юу хийгдсэн гэдгийг нь бид нар бүгдээрээ мэдэж байгаа. Төдийлөн ахиц гараагүй байгаа. Тэгэхээр зүгээр Байнгын хорооны даргад хэлэхэд энэ яах вэ зүгээр юуны тогтоолын хугацааг сунгах асуудлыг бол яах вэ тавьж болох асуудал. 
Тэгж байтал үүн дээр би өмнөх Байнгын хорооны яг энэ Өргөдлийн байнгын хороогоор хэлэлцэж байхад нээлттэй сонсгол явж байхад нэг асуудал ярьсан нь энэ хариуцах эзнийг нь тодорхой болгох шаардлагатай байна гэдэг юм л яриад байгаа шүү дээ. 
Одоо ингээд Туул голын бохирдлын асуудал ярихаар элс хайргатай холбоотой болохоор Байгаль орчны яам холбоотой болоод нөгөө нэг юуныхаа байгаль орчныхоо асуудал гэхээр Байгаль орчны яамтай холбоотой болоод тэгж байтал нийслэлийн газар нутаг гэдгээрээ Нийслэлийн Засаг дарга хариуцах юм шиг болоод ингээд яг энэ асуудал дараа нь юун дээр гарсан бэ гэхээр цэвэрлэх байгууламж дээр бас гарсан. 
Цэвэрлэх байгууламжийн асуудал дээр болохоор хөрөнгө оруулалтын асуудлыг нь үндэсний хөгжлийн газар концессыг нь зарлах болоод хариуцлагыг нь байгаль орчинд хор хохирол учруулж байгаа гэдэг агуулгаараа Байгаль орчны яамны сайд Байгаль орчны сайд хариуцах болоод байгаа юм шиг тэгж байтал нийслэлийн бүс нутаг гэдгээрээ Нийслэлийн Засаг дарга одоо энэ ногоон хөгжлийн орлогч хариуцах юм шиг болоод нэг ийм хариуцах эзэнгүй нэг ийм юмнууд яваад байгаа байхгүй юу. 
Тэгэхээр үүнийг Засаг дээрээ бүтэц зохион байгуулалтынхаа асуудлыг юм уу яг хариуцах эзнийг нь тодорхой болгохгүй бол бид нар энэ тогтоолууд гаргаад ингээд тогтоолын хэрэгжилт нэхэхээр ингээд нэг ийм энэ ажлын хэсгийн танилцуулгатай би танилцаад сууж л байна л даа. Ийм нэг эзэнгүй нэг ийм л юм болоод байгаа юм.
Тэгэхээр энэ дээр яах ёстой юм Өргөдлийн байнгын хорооны дарга өөрөө бас нэг ямар шийдвэр гаргавал зөв юм эсхүл Өргөдлийн байнгын хорооноос бичиг тоот явуулаад Засгийн газар дээр энэ асуудлаа тусдаа авч үзээд эргэж нэг яамаар юм уу энэ дээр байгаа энэ тогтоолын төсөл дээр байгаа энэ бүтцийг ингэж ажиллуулах ажлын хэсэг байгуулах гээд манай Өргөдлийн байнгын хорооны юун дээр бас хэр зохимжтой байх бол. Үүнийгээ бас эргэж харвал яадаг юм бэ гэсэн. Ер нь л эзэнтэй болгох хариуцлагажуулах асуудал л орхигдоод ийм асуудлууд босоод байгаа гэдгийг л хэлэх гэсэн юм. Баярлалаа. 
М.Оюунчимэг: - Баярлалаа Ё.Баатарбилэг гишүүнд. Н.Амарзаяа гишүүн. 
Н.Амарзаяа: - Та бүхнийхээ энэ өдрийн амгаланг айлтгая. Гишүүдтэйгээ санал нэг байна. Өнгөрсөн 5 сард Өргөдлийн байнгын хорооны Засгийн газарт чиглэл өгсөн Байнгын хорооны тогтоол гарч байсан байна. Тэгэхээр энэ жилд дахиад 2 тогтоол гаргаад хэрэггүй байх гэж бодож байна. Тэмдэглэлээр үүрэг өгөх нь зөв байх гэж бодож байна. 
2 дугаарт энэ Улсын Их Хурлын тогтоол нь өөрөө малчид үндэсний үйлдвэрлэгчдийг дэмжих ийм арга хэмжээний тогтоол байгаад байгаа байхгүй юу. Тэгээд үнэхээр Монгол Улсын Засгийн газар Хөдөө аж ахуйн яам малчид үндэсний үйлдвэрлэгчдийн дэмжих энэ бодлого шийдвэртээ байгаа бол 2017 оны 12 дугаар сарын 31-нийг хүртэл бас дотор үе шаттайгаар зохион байгуулах гээд хугацаа заасан байна л даа. 
Тэгээд шаардлагатай гэж үзвэл одоо чинь мал аж ахуйн салбарыг хөгжүүлэх нэлээн томоохон 2, 3 хууль эрх зүйн орчныг батлуулахаар Улсын Их Хуралд өргөн барьсан явж байгаа нэгийг нь баталсан. Нэгийг нь батлуулахаар. Тэгэхээр энэ асуудлаа би энэ Засгийн газар өөрөө асуудалдаа хандаад явах нь зөв байх гэсэн ийм санал байна. 
2 дугаар энэ 74 дүгээр тогтоолыг хэрэгжүүлэхтэй холбоотой Өргөдлийн байнгын хороон дээр ирсэн асуудал нь өөрөө 6000 орчим иргэдийн туул голын бохирдлын асуудалтай холбоотой байгаад байгаа юм. Тэгэхээр нэгэнт Туул голын бохирдолтой холбоотой асуудал байгаа. Үүнийг тойрсон асуудлыг өнгөрсөн хугацаанд Өргөдлийн байнгын хороогоор нэлээд асуудал болгож цэвэрлэх байгууламж гэх мэтээр асуудал болгож нэлээн ярилцсан. 

Тэгэхээр мэдээж Улаанбаатар хот манай нийслэлийн Засаг даргын нийслэлийн хамгийн гол ажил бол энэ байгаа юм. Тэгээд сая Ж.Батбаясгалан орлогчийн хэлсэн ярьсан зүйлүүдтэй бас санал нэг байна. 
Тэгэхээр ерөнхийдөө Улаанбаатар хотыг 2020 хүртэл хөгжүүлэх ээн ерөнхий төлөвлөгөөндөө ер нь энэ хотынхоо хөгжлийн асуудал энэ үнэр утаанаас салах асуудал гэх мэтээр иргэдийн дунд бухимдалгүй байх ийм амьдрах орчныг нь бүрдүүлэх эрх зүйн орчныг нь бүрдүүлэх түүнийгээ харин шаардлагатай гэж үзвэл Засгийн газар Улсын Их Хурлаараа эрх зүйн орчныг нь оруулж батлуулах ийм шаардлага нөхцөл байгаа юм болов уу гэж бодож байна. 
Тийм болохоор зайлшгүй бие даасан Өргөдлийн байнгын хорооны тогтоол гаргах шаардлагагүй харин тэмдэглэлээр протоколд бидний хэлсэн үг санаа бодлыг тусгаад Засгийн газартаа санал бодлоо илэрхийлсэн нь зөв байх гэсэн ийм байр суурьтай байна. 
М.Оюунчимэг: - Баярлалаа. Манай энэ яг ажил хариуцаж байгаа хүмүүсээс энэ саяын тогтоолтой өгөх чиглэлтэй холбоотой бас санал байвал хэлж болно шүү. Байхгүй юу за. Тэгвэл гишүүдээс манай маш чухал саналууд гарлаа. Би бас тэгж бодож байна. Түрүүн Ж.Батбаясгалан дарга ч хэлж байна, Л.Баяртулга дарга ч хэлж байна. Нэг тогтоол нь нөгөө тогтоолоо үгүйсгээд нэг тогтоолыг хэрэгжүүлэх гэхээр нөгөө тогтоол нь боломжийг хаагаад байгаа гээд тэр арьс ширний үйлдвэрүүд нэг тогтоолыг ашиглаад бид нар гарахгүй гээд нөгөө тогтоол нь болохоор гарах ёстой гээд ингээд бие биеэ үгүйсгэсэн тогтоолууд яваад байгаа нь үүнийг өөрчлөх хэрэгтэй гээд яг ажил хийж байгаа албан тушаалтнууд сая ярьж байна л даа. 
Тэгэхээр би бас сая гишүүдтэйгээ санал нэг байна. Тийм учраас Байнгын хорооныхоо гишүүдийнхээ саналыг тусгаад Улсын Их Хурлын 74 дүгээр тогтоолыг өөрчлөх Өргөдлийн байнгын хорооны 2017 оны 03 дугаар тогтоолын биелэлтийг хангуулж ажиллуулах талаар Засгийн газарт тэмдэглэлээр чиглэл өгье. 
Гэхдээ энэ чиглэл өгөхдөө яг хугацаатай үүрэг өгөөд тэгээд сая энэ Ё.Баатарбилэг дарга ч хэллээ. Манай Н.Амарзаяа гишүүн ч хэлж байна. Буцаагаад энэ Байнгын хорооны хурал болоод бусад хүмүүст эргээд мэдээлэл сонсоод тэгээд яг нөгөө хариуцах эзэнтэй тэр эзэн маань өөрөө энэ ажлаа үүрэгтээ хугацаанд нь биелүүлээгүй бол яг албан тушаалд нь хариуцлага тооцоод цаашаа явдаг энэ тогтоолыг хэрэгжүүлээд нөгөө эмээлтийн үйлдвэр технологийн парк төсөл маань тэгээд хэрэгжих тэр бодит байдлыг л хангуулах нь бидний гол чухал зүйл байна л даа. 
Өргөдлийн байнгын хорооны гишүүдийн хувьд Д.Сарангэрэл гишүүн, А.Сүхбат гишүүн манай М.Билэгт гишүүн гээд яг туул голын бохирдлыг бууруулах чиглэл дээр бол бас Өргөдлийн байнгын хорооны хэд хэдэн ажлын хэсгүүд маань гараад бодит байдалтай танилцаад бас нэг тодорхой ахиц бол гараад яваад байгаа. 
Яг энэ үндэсний үйлдвэрлэлийн технологийн парк барих үйлдвэрлэлээ хөгжүүлэх 21*100 хөтөлбөр хэрэгжүүлэх гээд яг энэ үйл ажиллагаатай холбоотой ажлууд маань бол ингээд зогсонги байна. Түрүүн ажлын хэсгийн ахлагч М.Билэгт гишүүн хэлж байна. 2012 оноос хойш өнөөдрийг хүртэл цаасан дээр л баахан төсөл хөтөлбөр зураг тавьснаас биш урагшаа ямар ч ахиц байхгүй байгаад байгаа юм. 

Тэгэхээр гадна дотнын хөрөнгө оруулалтыг үүн дээр яаж татах вэ, дээрээс нь Засгийн газар маань өөрөө тэр жижиг дунд үйлдвэрлэлээ дэмжих холбоотой энэ 21*100 хөтөлбөрийг хэрэгжүүлэхтэй холбоотой эмээлт туул голын бохирдолтой холбоотой асуудлууд дээр яг тодорхой хугацаатай хариуцах эзэнтэй чиглэлүүд өгье. Тэгээд Засгийн газрыг энэ Засгийн газарт бүгдээрээ энэ асуудал дээр хариуцах эзнийг нь бас тодорхой болгож өгье. 
Түрүүн бас нэг ажлын хэсгийн хурал дээр хэлээд байсан. Нэг талаасаа Байгаль орчны яам ч хариуцах юм шиг сая Н.Цэрэнбат сайд бас хэлээд байна л даа. 2012 оноос хойш ингээд бие биен рүүгээ чиглэсэн ийм юм болоод дундаас нь сүүлдээ бүр харгиа энэ цэвэрлэх байгууламж болоод хувирсан гээд. 
Гэхдээ одоо Х.Баделхан сайдаар ахлуулаад Засгийн газрын хувьд бол цэвэрлэх байгууламж дээр ахиц гараад ажил хийгдэх гээд төсөвт мөнгө эхний ээлжид тусгагдаад одоо явж байгааг сая Н.Цэрэнбат сайд хэллээ. Тэгвэл одоо бүгдээрээ энэ 21*100 хөтөлбөрөө хэрэгжүүлэх арьс ширний үйлдвэрүүдээ гаргаж эмээлтийн энэ үндэсний паркаа байгуулах энэ ажлуудаа энэ 2018 ондоо багтаагаад ядахдаа хийх тодорхой ажлууд хийе. 
Тийм учраас Засгийн газартай хугацаатай тэмдэглэлээр үүрэг өгье гэж бодож байна. 
Та бүхэнд баярлалаа. Өнөөдрийн хуралдаанд ирж тодорхой мэдээлэл өгсөнд. Дараагийн удаад бүгдээрээ хийсэн ажилтай энэ асуудлыг яг холбогдох хүмүүстэй нь Байнгын бусад хороодтойгоо хамтраад нэг уулзаад үр дүнг нь ярья гэж бодож байна. Маргааш Ж.Батбаясгалан дарга амжилт хүсье. Засгийн газар дээр энэ асуудлаа бас тодорхой сайн шийдүүлэх дээр ажиллаарай. Гишүүдэд баярлалаа. 

